
Co no vosco de pile, dove pareno

Le crespe lattochiglie co la posema

Masseme si se ’nzorfa, e piglia collera. 

Le ciglia sò spelate, e derettisseme,

Ma dove haggio lassato (ò piezzo d’aseno)

L’aurecchie cosi longhe, che pe dicere

De loro nce vorria ciento scartaffie;

Ma lassammole ire ca me chiammano

Chill’occhiezzulle spanto de lo puopolo, 

Huocchie de tiesto, huocchie de cesescole

Huocchie chiu belle de sto tafanario, 

Huocchie lanterne de lo muolo picciolo

Che ponno fare luce a meza Napole. 

Huocchie da spiretare li diavole, 

Ch’à meza notte comm’à gatta luceno, 

Ed hanno quatto deta pe parpetole,

Lo naso po te farrà ire n’estrece

Bello appontuco, e fatto com’à lammia, 

Ch’è vascio miezo, e mponta ha na pallottola.

Le laura mò so na bellezzetudene

Ianche, sottile, delecate, e morbede,

Laure da lauriare co no zuoccolo, 

Laure mpeteniate de no cantaro

Che non sai si so verde, ò so gialloteche. 

Vasta ca si le vide tuorne mummia, 

E deviente no pizzeco mirannole. 

E la voccuzza mo (potta de Vavama)

A l’huocchie de la cernia, e de lo scorfano

Si l’apre, e ride te farrà sorreiere,

E propio strettolella, tonna, e picciola

Come vorza ’ncrespata, ma si s’apere

Nce caperia l’Angravio, e lo Danubio, 

